
ЭКЗАТЭРЫЧНЫЯ I ЭЗАТЭРЫЧНЫЯ БАКІ КАЛЯНДАРНЫХ 
РЫТУАПАУ:
да пытання тэарэтычнага абгрунтавання методык папявых 
даследаванняу

Зтнічная культура беларусау захавалася менавіта у іх вясковых асярод- 
ках, якія не парушалі ландшафт сваёй жыццядзейнасцю. Цыкл развіцця эт- 
насу па Л. Н. Гумшёву (1) 1500— 1200 гг., але у «персістзнтньїм» (самадас- 
таткова-закансерваваным) стане ён як біясацьіяльньї арганізм існує доуга, 
калі адмовіуся ад гвалту над прыродай, «упісау» сябе у біяхімічньї рытм 
свайго ландшафту. Нашы вясковыя асяродкі да апошняга часу бьілі трады- 
ц ь ій н ь і м і  грамадствамі: лад жьтцця якіх (з нагоды сваёй аптьімальнасці для 
біяцзнозу) цалкам абумоулены перайманнем узорау паводзін, замацаваных 
у каранёвай культурнай спадчыне (традьїцьіі продкау) і таму не падулад- 
ных рацыянальнай крытыцы1. Аснову жыцця традыцыйных грамадствау 
ва усім свеце вызначае міфалогія — сістзма зтьіялагічньїх тэкстау — міфау, 
што тлумачаць паходжанне з’яу прыроды і культуры: цемры, святла, вады, 
чалавека, жывёл, земляробства, прылад працы, зла, дабрьіні і г. д.2 «Няпіса- 
ныя законы» міфау не абмяркоуваюць, а бяруць за узор для усіх у гра- 
мадзе3. Таму даследчьікі выдзяляюць наступныя функцьіі міфалогіі.

Функцьіі міфалогіі у традыцыйным грамадстве

Магічньїя функцьіі міфалогіі Камунікатьіуньїя функцьіі міфалогіі
1) антьізнтрапічная 2) рэгулятыуная 3) кансерватыуная 4) сацыяльная

Барацьбаз 
тзндзнцьіямі 
зношвання свету

Падтрыманне належнай 
раунавагі у свеце, 
природным асяродку

Замацаванне пэуных
сацыяльных
каштоунасцей

Асвячэнне існуючих 
інстьітутау улады

1 Найважнае у традьїцьіі —  яе змест: тое што перадаецца ад бацькоу дзе-
цям павінна быць гэтага вартым —  забяспечваць іх фізічньї і псіхалагічньї 
камфорт, захоуваць біясацьіяльную супольнасць — этнас і яго «калыску» —  
прыродны ландшафт.

- Гэтыя тэксты не заусёды вербальны, часам запісаньї на мове сімваліч-
ных дзеяу, музычных і графічньїх знакау.

5 Яны рэгулююць: а) светасузіранне—  духоуны свет (як пабудаваны 
свет і што, зыходзячы з яго будовы, лічьіць дрэнным, ш то—  добрым; 
што —  важным, што —  нязначным і г.д.); б) сацыяльныя адносіньї і грамад- 
скую ідзялогію —  паводзіньї людзей (якім чынам ставіцца да старэйшых 
сваякоу, да крэуных, да ворагау; калі і з кім трэба браць шлюб; калі трэба 
працаваць, калі —  адпачываць; колькі мець маёмасш і у якім выглядзе і г. д.).

Для людзей з міфалагічнай свядомасцю характэрна на першы по
гляд — дзіцячае, насамрэч — глыбокае і дальнабачнае, трансгістарьічнае 
успрыманне сусвету як жывой істотьі. У ім трэба падтрьімліваць раунава- 
гу, каб ён «добра працавау»: дзень змяняуся ноччу, своечасова выспявала 
насенне, жывыя істотьі давалі патомства. З’яуленне дэструктыуных змен у 
жыццёвых працэсах, міфалагічную «стому» свету навукоуцы характары- 
зуюць я к з н т р а п і ю  — спыненне усіх працэсау, яго «цеплавую смерць». 
Небяспека нечага падобнага (у тым ліку і праз драпежныя, характэрныя 
для урбанізму адносіньї да «матчынага» ландшафту) існує, а генетычная 
памяць чалавека і міфьі захоуваюць інфармацьію пра экакатастрофы і 
зкакрьізісьі. Таму насамрэч асноуная накіраванасць каляндарных свят — 
а н т ь і з н т р а п і ч н а я  м а г і я .  У традыцыйнай камунікацьшнай сістзме 
«чалавек — свет»4 зносіньї між адрасантам (чалавекам) і адрасатам (све- 
там) накіраваньї на падтрыманне жьіццяздольнасці (рэгуляванне) упарад- 
каванага свету — к о с м а с у. Як лічьіць Мірча Зліядз, па адчуванні нось- 
біта традыцыйнай культуры тэта дасягаецца за кошт «прайгравання сцэ- 
нару» развіцця касмічнага цыкла ( к а с м а л о г і і ) у  коле гадавых святау- 
р ы т у а л а у  — наборау сімвалічньїх дзеянняу у вызначаным часе і месцы. 
У фрзймах каляндарных святау з дапамогай розных семіясістзм5 чалавек 
традьїцьіі рытуальна паведамляе: «Свет нарадзіуся», — потым: «Ён ста- 
ноуча мяняецца (расце — колькасна павялічваецца)», — пазней: «Ён ста- 
міуся развівацца і дэградуе», — і нарэшце: «Ён знікае (каб нарадзіцца на- 
нова)». Апошняе абумоулена светауспрыманнем усіх культур аграрыяу, 
што папярзднічалі юдзеахрьісціянскай. У стараеурапейскіх культурах і 
культурах Еуразіі зпохі бронзы час цьіклічна «згорнуты у спіраль»: за 
смерццю абавязкова крочыць адраджэнне — новае жыццё, якое паутарае 
ці мадэлюе мінулае. У такой свядомасці свет сапрауды працуе як запра- 
грамаваная на адвечнасць (адвечны зварот) мадэль — міфапазтьічная ма- 
дэль свету. Форма сцвярджэнняу, у якіх носьбітьі традьїцьіі перыядычна 
«прайграюць сцэнар» сваёй касмалогіі — гэта: аповед міфа з дапамогай 
узнаулення фрэйма адпаведнага свята, ці, як яшчэ кажуць, адпрауленне 
м і ф а р ь і т у а л у .  Праз каляндар у традыцыйных культурах міфалогія (іх 
светауспрыманне) «працуе» на антьізнтрапію, станоучае рэгуляванне свету.

Г эта кранаецца э з а т э р ы ч н а г а  — схаванага сэнсу рытуалау, 
цікавага тым, хто займаецца аналізам культуры. Нават калі яго спасці- 
жэнне не становіцца іх рзлігіяй (верай у антьізнтрапічнасць магіі, у зверх- 
вызначанасць светапарадку), яны кпяць пра захаванне абрадау зыходзячы

4 «Чалавек -  свет» = «чалавек -  прырода» = «чалавек -  космас».
5 Не заусёды жывой вербальнай мовы —  каляндарных песень, рытуаль- 

ных танцау, гульняу.

ці з іх маральнай, ці з эстэтычнай каштоунасці для людзей. На Усходзе 
Еуразіі (Індьія, Тыбет; ці Кітай і Японія да Новага часу) традыцыя стала 
афіцьійнай рзлігійнай і ідзялагічнай дактрынай грамадства6. На Захадзе 
яна захавалася на вёсцы і узважыць гльїбінньї сэнс нашай каранёвай куль
туры (з якой мы кантактуем не ва узнёсла-паэтычных, а у празаічньїх аб- 
ставінах) здольны не кожны. Эзатэрычныя веды — патрэба выбраных — 
людзей, якія няспынна імкнуцца да самаудасканалення. Таму цікава, што 
у палескіх суполках выканауцау карагодау «Страла» бытуе дакладнае ра
зумение антьізнтрапічнай накіраванасці мясцовых абрадау. Яны упэуне- 
ны, што супольнае іх выкананне (вернасць «старынушке») — паратунак 
свету ад дэструкцьй; і, больш таго, сусветны парадак гарантує сацыяльны: 
калі свет упарадкаваны, людзі прыязна ставяцца адно да аднаго; магчы- 
мы сяброуства і узаемадапамога. Знікненне традыцыйнай абраднасці (для 
ніх — неадпрауленне «Стралы» — сімвалу традыцьй) — сімптом дэструк- 
цьіі свету. Гэткая «касмалагічная» інтзрпрзтацьія «Стралы» была выказа
на спантанна, па ініцьіятьіве саміх носьбітау традыцьй (Зуевай М. Л., з 
в. Стаубун Веткаускага раёна) пры правядзенні палявых даследаванняу па 
зтнафоназнауству спецьіялістамі БДУКіМ на «Страле» 2004 г. Гэта — 
прыклад таго, як мала мы уяуляем светауспрыманне свайго этнасу; і наго
да перагледзець методьікі палявых даследаванняу, паколькі такі погляд на 
сусвет — прыклад разумения мінімум непадзельнасці біялагічнага і 
сацыяльнага у зтнасе (як частцы прыроды, свету), характэрнага для адчу- 
ваючых складаную эзатэрычную аснову каляндарных рытуалау.

Большасць ж людзей задавальняе э к з а т з р ы ч н ы  — знешні — іх 
бок: гульні, мастацкія праявы, сямейныя і супольныя звьічаі. Яны імі ка- 
рыстаюцца, спалучаючы захапленне міжасабовай камунікацьіяй у іх час з 
разнастайньїмі забабонамі і прьімхамі. Паколькі у кансерватыуных і са- 
цыяльных праявах праз рытуалы традыцыя асвячае сям’ю, павагу да ста- 
рэйшых, узаемадапамогу, праудзівасць і мараль, у міфах абавязкова тлу- 
мачыцца і грамадскі парадак, этыкет, нормы паусядзённых паводзін, але 
«на праверку» праз семіятьічньї аналіз зауважна, што экзатэрычныя бакі 
традыцьй насамрэч знітаваньї з антьізнтрапічнай касмалогіяй7, як бачна з 
прыкладу са «Стралой».

6 Як лічьіу філосаф-традьїцьіяналіст Р. Генон — гэтым сталі яе рзшткі: 
экзатэрычная традыцыя (нават у форме рзлігіі) — толькі спроба захаваць 
нязменнай форму адкравення (сумы зверхчалавечых ведау —  традыцьй), 
калі змест захаваць ужо немагчыма.

7 У традыцыйнай свядомасці сацыяльны парадак знітаваньї з знтрапіяй: 
кожны дрэнны учынак, напрыклад, для парсау -  індаіранцау-зараастрьій- 
цау, суполкі якіх існуюць дагэтуль -  падтрымка сіл цемры, набліжзння 
гібелі усяго жывога у апісаньїм у іх зсхаталагічньїх міфах апошнім польїмі 
светазнікнення.

Тыя ж, чыё крэда: «Неістотна усё. што нельга вьіпіць і з'ясі». — адмау- 
ляю ць і эзатэрычным пабудовам аналітьїкау, і рытуалам у праве на існа- 
ванне. Яны упэунены: чалавек жыве выключна дзеля таго, каб задаваль- 
няць свае п е р ш а с н ы я  патрэбы — у ежы, у даху над галавой, у парт
нёры; і калі для гэтага традыцьй не патрэбны — у іх няма сэнсу. Гісторьія, 
аднак, недвухсэнсоуна сведчыць; пры знікненні традыцый і культурных 
сувязей у грамадстве н е п а з б е ж н а  нікнуць і ежа, і дах, і сям’я. Най- 
бліскуча тэта апісау Гумшёу у зтналагічньїм бэстселеры «Этнагенез і бія- 
сфера Зямлі». Сёння народная культура вывучаецца і ахоуваецца на дзяр- 
жауным узроуні. Апошняе — сведчанне таго, што кансерватыуная і сацы- 
яльная функцьіі традыцьй, зтнічнай культуры усё яшчэ актуальны і 
нявычарпаны, ва усякім разе, пакуль мы не спадобіліся незваротна сапса- 
ваць прыродны ландшафт, які змяшчае нашу біясацьільную цэласнасць, 
супольнасць — беларускі этнас.

Література

